
ᐅᖃᓕᒫᕈᓐᓇᕐᓂᖅ ᐃᓱᒪᓕᕆᓂᕐᓗ ᐊᑑᑎᑎᓪᓗᒍ ᓄᕙᔾᔪᐊᕐᓇᖅ-19 

ᕗᕋᓐᑎᐊ (Frontier) ᓯᓚᑦᑐᓴᕐᕕᐅᑉ ᒥᑦᓵᓄᑦ 

ᐅᖃᓕᒫᕈᓐᓇᕐᓂᖅ ᓱᓇᓕᒫᓂᒃ ᐊᓯᔾᔩᓲᖅ. ᐱᒋᐊᓚᐅᖅᓯᒪᔪᖅ 1899−ᒥ, ᕗᕋᓐᑎᐊ ᓯᓚᑦᑐᓴᕐᕕᒃ ᑲᓇᑕᒥ 

ᐱᑐᖃᐅᓂᖅᐹᖅ ᐅᖃᓕᒫᕈᓐᓇᕐᓂᕐᒨᖓᔪᓄᑦ ᑎᒥᐅᑦᓱᓂ. ᐅᐱᕈᓱᒃᑲᑦᑕ ᐅᖃᓕᒫᒍᓐᓇᕐᓂᖅ ᐃᓅᓯᕐᒥᒃ ᐊᓯᔾᔩᒍᓐᓇᕐᒪᑦ, 

ᐃᓚᒌᓐᓂᒃ ᓄᓇᓕᓕᓐᓂᓪᓗ ᐊᑲᐅᓂᖅᓴᒨᕈᑕᐅᓗᓂ. ᑕᒪᓐᓇᐅᓯᒪᑎᓪᓗᒍ ᐱᐅᓯᕆᓯᒪᔭᕗᑦ. ᐊᓯᔾᔨᐸᓪᓕᐊᓯᒪᕗᒍᑦ 

ᑲᓇᑕᓕᒫᒥ ᐅᖃᓕᒫᕈᓐᓇᕐᓂᕐᒧᑦ ᐃᑲᔪᖅᑎᐅᑦᓱᑕ ᐃᑲᔪᖅᑐᐃᑦᓱᑕ ᓄᑕᖅᑲᓂᒃ, ᒪᒃᑯᑦᑐᓂᒃ, ᐃᓐᓇᕐᓂᓪᓗ ᓇᔫᑎᓪᓗᑎᒃ 

ᖃᕆᑕᐅᔭᒃᑯᓪᓘᓐᓃᑦ ᐃᓕᓐᓂᐊᕐᓂᕐᒧᑦ. ᐃᖅᑲᓇᐃᔭᖃᑎᖃᖅᐸᑦᑐᒍᑦ ᐃᑲᔪᕈᒪᔪᓂᒃ ᐊᒻᒪᓗ ᓄᓇᓕᓐᓂᒃ 

ᑲᑐᔾᔨᖃᑎᖃᖅᓱᑕ ᖃᐅᔨᓴᑦᓯᐊᕈᑎᒋᑦᓱᒍ ᑭᓇᒃᑯᓕᒫᑦ ᑭᙴᒪᑦᓯᔪᑦ ᐊᑐᐃᓐᓇᖃᕈᒪᔪᓪᓗ ᐊᑦᑐᐃᓂᖃᖅᑐᓂᒃ 

ᐅᖃᓕᒫᕐᓂᕐᒨᖓᔪᖁᑎᑦᑎᓐᓂᒃ, ᑎᑎᕋᕈᓐᓇᕐᓂᕐᒧᑦ ᐊᒻᒪᓗ ᓈᓴᐅᓯᕆᓂᕐᒨᖓᔪᓄᑦ ᐊᑭᖃᙱᑦᑐᒥᒃ ᐃᓕᓐᓂᐊᕈᓐᓇᖅᑐᑦ. 

ᐊᕐᕌᒍᒥ ᐊᓂᒍᖅᑐᒥ, 24,541 ᐃᓄᐃᑦ 211−ᓂ ᓄᓇᓕᓐᓂ ᑲᓇᑕᓕᒫᒥ ᐃᓚᐅᑎᓯᒪᔪᑦ ᕗᕋᓐᑎᐊ ᓯᓚᑦᑐᓴᕐᕕᐅᑉ 

ᐅᖃᓕᒫᕆᐅᖅᓴᓂᕐᒥᒃ ᐃᓕᓐᓂᐊᕐᓂᐅᔪᓄᑦ.  

ᑕᐃᒪᙵᑦ ᓄᕙᓐᓇᕐᔪᐊᖅ−19−ᖃᓕᓚᐅᖅᓯᒪᒻᒪᓂᑦ ᓄᓇᕐᔪᐊᕐᒥ, ᐅᖃᓕᒫᕈᓐᓇᕐᓂᕐᒨᖓᔪᖅ ᑲᓇᑕᒥ ᐊᓯᔾᔨᖅᓯᒪᒻᒪᕆᑦᑐᖅ, ᐊᒥᓱᑦ 

ᐃᓕᓐᓂᐊᕐᕖᑦ ᐃᓕᓐᓂᐊᕐᓂᕐᒧᓪᓗ ᐱᔨᑦᓯᕋᖅᑎᑦ ᑎᒥᐅᔪᑦ ᐋᖅᑭᒋᐊᕆᒋᐊᒃᑲᓐᓂᕆᐊᖃᖅᓯᒪᔪᒻᒪᑕ ᐊᐅᓚᓂᕆᔭᒥᓐᓂᒃ − 

ᐊᐅᓚᒍᓐᓇᑕᕐᓂᕈᑎᒃ. ᐅᓪᓗᒥᐅᔪᖅ, ᐊᑦᑐᐃᓯᒪᓂᖓ ᓄᕙᓐᓇᕐᔪᐊᑉ ᓱᓕ ᐊᑦᑐᐃᓂᖃᓪᓚᕆᑦᓯᒪᔪᖅ ᐃᓄᐃᑦ 

ᐅᖃᓕᒫᕈᓐᓇᕐᓂᑐᐃᓐᓇᕆᙱᑕᖏᓐᓂᒃ ᑭᓯᐊᓂᑦᑕᐅᖅ ᐃᓱᒪᒃᑯᑦ ᖃᓄᐃᓐᓂᐅᔪᒥᒃ.  

ᑲᓇᑕᒥ ᐊᒥᓱᙳᐹᓪᓕᖅᓯᒪᒻᒪᕆᑦᑐᑦ ᐃᓱᒪᓕᕆᓂᕐᒨᖔᔪᑦ ᐱᔾᔪᑕᐅᓪᓗᓂ ᓄᕙᓐᓇᕐᔪᐊᖅ.1 ᐃᓘᓐᓈᒍᑦ, 20%−ᖏᑦ ᑲᓇᒥᑕᐅᑕᐃᑦ 

ᓇᓗᓇᐃᖅᓯᓯᒪᔪᑦ ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ ᐃᑲᔪᖅᑐᖅᑕᐅᓂᖅᓴᐅᓂᕋᖅᓱᑎᒃ ᐊᒻᒪᓗ 13%−ᑲᓐᓃᑦ ᐅᑉᐱᕈᓱᑦᑐᑦ 

ᑕᐃᒪᐃᑦᑐᑦᓴᐅᒋᐊᖏᑦ.2 ᑕᐃᒪᐃᖁᓇᙱᑦᑑᒐᓗᐊᖅ ᑭᓯᐊᓂ ᐃᓄᐃᑦ ᐊᒥᓱᙳᖅᓯᒪᔪᑦ — 8% ᒥᑦᓵᓃᑦᑐᑦ ᐃᖅᑲᓇᐃᔭᖅᑐᖅ 

ᐃᓕᓐᓂᐊᖅᑐᓪᓘᓐᓃᑦ − ᐃᒻᒥᓂᒃ ᐃᑉᐱᒋᓯᒪᔪᑦ “ᑲᔪᓯᖃᑦᑕᖏᑦᑐᑦ ᐅᓪᓗᐃᑦ ᐃᓚᖏᓐᓂ ᐃᓱᒪᒃᑯᑦ ᐊᑲᕐᕆᔮᖏᒧᑦ.”3 

ᖃᓄᖅ ᑲᓲᒪᓂᖃᖅᑲ ᐅᖃᓕᒫᕈᓐᓇᕐᓂᖅ ᐊᒻᒪᓗ ᐃᓱᒪᒃᑯᑦ ᖃᓄᐃᙱᓯᐊᕐᓂᖅ ᑭᖑᕐᖓᒍᑦ ᓄᕙᓐᓇᕐᔪᐊᑉ? ᖃᓄᖅ 

ᐅᓚᕕᒋᐊᕈᑕᐅᒍᓐᓇᖅᑐᑦ, ᐊᑐᐊᒐᕐᓃᒃ ᐊᓯᔾᔩᓂᐅᔪᑦ, ᐊᒻᒪᓗ ᓄᓇᓕᓐᓂᒃ ᑮᓇᐅᔭᖅᑑᑎᖃᕐᓃᑦ ᑖᒃᑯᓇᓂ 

ᐱᕚᓪᓕᕈᑕᐅᒍᓐᓇᖅᑲ ᖃᓄᐃᙱᓯᐊᕐᓂᕐᒧᑦ ᐊᑦᓱᐃᑦᑑᓂᖏᓐᓄᓪᓗ ᑲᓇᒥᑕᐅᑉ ᐃᓘᓐᓈᒍᑦ? 

ᕗᕋᓐᑎᐊ ᓯᓚᑦᑐᓴᕐᕕᒻᒥ ᑲᓇᑕᒥ ᑲᒪᔪᑦ ᐅᖃᓕᒫᕈᓐᓇᕐᓂᕐᒥᒃ ᐃᓱᒪᒃᑯᓪᓗ ᖃᓄᐃᙱᓯᐊᕐᓂᕐᒥᒃ ᑐᕌᖅᑕᖃᖅᑐᑦ ᕿᒥᕐᕈᓂᕐᒥᒃ 

ᑲᓲᒪᓂᖏᓐᓂᒃ ᑖᒃᑯᐊ ᒪᕐᕉᒃ ᐃᓅᓯᐅᑉ ᖃᓄᐃᑦᑑᓂᖓᓄᑦ ᐃᓗᓕᕆᔭᐅᔫᒃ. ᖃᐅᔨᓴᕐᓂᐅᔪᑦ ᓇᓗᓇᐃᖅᓯᓯᒪᔪᑦ ᐱᕚᓪᓕᑎᑦᓯᓂᖅ 

ᐅᖃᓕᒫᕈᓐᓇᕐᓂᒥᒃ ᑎᑭᐅᑎᒍᑕᐅᒋᐊᒃᑲᓐᓂᖃᑦᑕᖅᑐᑦ ᐃᓱᒪᒃᑯᑦ ᖃᓄᐃᙱᓯᐊᕐᓂᐅᔪᓄᑦ.4 ᓲᕐᓗ: 

• ᓱᓇᒃᑯᑎᖃᖅᑎᑕᐅᓗᑎᒃ ᓄᑕᖅᑲᑦ ᒪᒃᑯᑦᑐᓪᓗ ᐃᓅᓯᕐᒥᒃ ᐱᓇᓱᐊᕈᓐᓇᕐᓂᐅᔪᓂᒃ ᐊᖅᑯᑕᐅᓗᓂ ᐅᖃᓕᒫᕈᓐᓇᕐᓂᖅ 

ᐃᑲᔪᕐᓂᖃᕐᒪᑦ ᐃᕕᖅᑎᕈᓐᓇᕐᓂᕐᒧᑦ ᐊᓐᓇᒍᓐᓇᕐᓂᖏᓐᓄᓪᓗ ᐃᓐᓇᐃᑦ ᐊᓐᓇᒐᓱᐊᖅᑐᑦ ᐊᔾᔨᐅᖏᑦᑐᑎᒍᑦ.5  

• ᐃᓐᓇᐃᑦ ᐅᖃᓕᒫᕈᓐᓇᓗᐊᙱᑦᑐᖅ ᐅᖃᓕᒫᕈᓐᓇᙱᑐᐃᓐᓇᕆᐊᖃᕐᒪᑕ ᑐᑭᓯᓗᑎᓪᓗ ᐋᓐᓂᐊᖅᑐᓕᕆᓂᕐᒧᑦ 

ᐃᓕᓐᓂᐊᕋᑦᓴᓂᒃ,6 ᐃᓐᓇᐃᓪᓗ ᐅᖃᓕᒫᓕᐅᒥᔮᖅᐸᑦᑐᑦ ᑲᔾᔮᕆᓪᓗᒍ ᐱᕚᓪᓕᖅᓯᒪᔪᑦ ᐃᓅᓯᕐᒨᖓᔪᓂᒃ ᑐᑭᓯᓂᐊᖏᑦ 

ᐃᓱᒪᒃᑯᓪᓗ ᓴᙱᓂᖅᓴᐅᓕᖅᓱᑎᒃ.7 

ᐅᖃᖃᑎᒌᓐᓂᖅ ᐱᕙᓪᓕᐊᓕᑕᐃᓐᓇᖅᑐᖅ, ᑭᓯᐊᓂ ᕗᕋᓐᑎᐊ ᓯᓚᑦᑐᓴᕐᕕᒃ, 120−ᓂᒃ ᐊᕐᕌᒍᓂᒃ ᐱᓕᒻᒪᑦᓯᒪᑦᓱᓂ 

ᐅᖃᓕᒫᕈᓐᓇᕐᓂᕐᒨᖓᔪᓄᑦ, ᑲᓱᖅᑎᑦᓯᕙᓪᓕᐊᔪᑦ ᑲᓱᖅᑎᒋᐊᓕᓐᓂᒃ: ᐅᖃᓕᒫᕈᓐᓇᕐᓂᖅ ᐊᖅᑯᑎᓪᓗᐊᑕᐅᔪᖅ ᐃᑲᔪᖅᑐᕐᓗᒋᑦ 

ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒨᖓᔪᓄᑦ ᐃᓄᐃᑦ ᓄᓇᓕᓖᓪᓗ ᓯᓈᓂᒃ ᓯᓈᓄᑦ ᓯᓈᓄᒋᐊᕐᓗ.  

ᐃᓱᒪᓕᐅᕆᕗᒍᑦ ᒐᕙᒪᐃᑦ, ᓄᓇᓕᓐᓂ ᑎᒥᐅᔪᑦ, ᐃᖅᑲᓇᐃᔭᕐᕖᑦ, ᖃᐅᔨᓴᖅᑏᓪᓗ ᕿᒥᕐᕈᓗᑎᑦ ᖃᓄᖅ ᐅᖃᓕᒫᕈᓐᓇᕐᓂᕐᒧᑦ 

ᐃᓚᐅᑎᑦᓯᓂᖅ ᐃᑲᔪᖅᑐᕈᓐᓇᕐᒪᖔᖅ ᓄᑕᖅᑲᓂᒃ ᐃᓐᓇᓂᕐᓗ ᐃᓱᒪᒃᑯᑦ ᖃᓄᐃᙱᓯᐊᕐᓂᕐᒧᑦ - ᐃᓪᓗᐊᓄᖔᕐᓗ.  

 

ᐱᕕᑦᓴᖃᕐᓃᑦ ᐊᑦᓱᕈᕐᓇᖅᑐᓪᓗ ᖃᕆᑕᐅᔭᒃᑰᖓᓕᖅᐸᓪᓕᐊᑐᐃᓐᓇᑎᓪᓗᒍ ᓄᓇᕐᔪᐊᖅ  

ᓱᓕ ᑐᐊᕕᕐᓇᖅᑐᒦᖏᓐᓇᕋᓗᐊᖅᓱᑎᒃ ᓄᕙᓐᓇᕐᔪᐊᖅ−19−ᒧᑦ ᐋᓐᓂᐊᖅᑐᓕᕆᓂᕐᒧᑦ, ᑲᓇᑕ ᓄᑖᕐᒥᒃ ᓵᙵᑦᓯᓕᕐᒥᔪᖅ: 

ᐊᒥᓱᙳᐸᓪᓕᐊᔪᑦ ᐃᓱᒪᒃᑯᑦ ᖃᓄᐃᓐᓂᐅᔪᑦ ᖃᓄᐃᑦᑐᓕᒫᓂ ᐊᕕᑦᑐᖅᓯᒪᐅᖅᑐᓂ. ᓇᓗᓇᐃᕈᑎᑦᓴᐃᑦ ᑕᑯᑦᓴᐅᔪᑦ 

ᐊᒥᓱᙳᐹᓪᓕᕈᑎᖃᑐᐃᓐᓇᕆᐊᓖᑦ, ᐃᓚᖓᒍᑦ, ᐊᓯᔾᔨᕆᐊᖃᖅᓯᒪᓂᕐᒧᑦ ᖃᕆᑕᐅᔭᒃᑰᖓᔪᓄᑦ ᐃᓕᓐᓂᐊᕐᓂᕐᒧᑦ ᐃᓅᓇᓱᐊᕐᓂᕐᒧᓪᓗ. 

ᓲᕐᓗ 2020−ᒥ ᖃᐅᔨᓴᕐᓂᐅᔪᖅ ᑐᕌᓐᑐᒥ ᓄᑕᖅᑲᓄᑦ ᐋᓐᓂᐊᕕᐊᓗᒻᒥ ᖃᐅᔨᓯᒪᔪᑦ ᑭᓪᓕᓯᓂᐊᖅᑕᐅᑦᓱᑎᒃ ᐊᓚᒡᒐᐃᑦᑐᒻᒪᕆᒻᒥᒃ 

ᐃᓱᒪᔮᖅᑐᑦ ᐊᒥᓱᙳᖅᓯᒪᒋᐊᖏᑦ ᒪᒃᑯᑦᑐᓂ ᐃᑲᕐᕌᒃ ᒪᕐᕉᒃ ᐅᖓᑖᓄᑦ ᑕᑯᓐᓈᑐᐃᓐᓇᐸᑦᓱᑎᒃ ᖃᕆᑕᐅᔭᕐᒥᒃ ᐅᓪᓗᓕᒫᖅ.8  

ᑕᐃᒪᐃᒐᓗᐊᖅᑎᓪᓗᒍ ᓱᓕ ᖃᕆᑕᐅᔭᒃᑰᕐᓂᖅ ᐊᑐᕐᓂᖃᕐᒥᑦᓱᓂ. ᖃᕆᑕᐅᔭᕐᒦᓪᓗᓂ ᐃᒪᐃᒍᓐᓇᖅᑐᖅ:   

• ᐱᕕᖃᕈᑕᐅᓗᓂ ᐃᓄᓐᓄᑦ ᐅᖓᓯᑦᑐᒦᑦᑐᓄᑦ ᑭᓯᐊᓂ ᖃᕆᑕᐅᔭᒃᑯᑦ ᑲᓲᒪᒐᓗᐊᖅᓱᑎᒃ ᐊᑐᐃᓐᓇᖃᕐᓂᖅᓴᐅᒻᒪᑕ 

ᐃᓕᓐᓂᐊᕋᑦᓴᓂᒃ ᐋᓐᓂᐊᖅᑐᓕᕆᓂᕐᒨᖓᔪᓂᓪᓗ; 

• ᐸᕐᓇᐃᖅᑎᑕᐅᓗᑎᒃ ᐃᓕᓐᓂᐊᖅᑏᑦ ᐊᓂᒍᐃᒍᓐᓇᕐᓗᑎᒃ ᖃᐅᔨᒪᓂᕐᒥᒃ ᑐᙵᕕᖃᖅᑐᓂᒃ ᐃᓄᓐᓂᒃ; ᐊᒻᒪᓗ 

• ᐊᑐᐃᓐᓇᐅᑎᑦᓯᓗᑎᒃ ᓄᑕᖅᑲᓄᑦ ᐃᓐᓇᕐᓄᓪᓗ ᐃᕕᖅᑎᕈᓐᓇᖅᑐᓂᒃ, ᐃᓅᓯᕐᒨᖓᔪᓂᒃ ᐃᓕᓐᓂᐊᕋᑦᓴᓂᒃ.9  

ᑭᓯᐊᓂᓕ, ᖃᕆᑕᐅᔭᒃᑯᑦ ᐅᖃᓕᒫᕆᐅᖅᓴᓂᖅ ᐃᓱᒪᓕᕆᓂᕐᒧᓪᓘᓐᓃᑦ ᐱᔨᑦᓯᕋᐅᑏᑦ ᐊᑐᕈᓐᓇᖅᑐᑦ ᑭᓯᐊᓂ ᐃᓄᐃᑦ 

ᐊᑐᐃᓐᓇᖃᕋᓱᐊᖅᐸᑕ:  

• 25%−ᖏᑦ ᑲᓇᑕᒥᐅᑦ ᐊᖏᕐᕋᕆᔭᐅᔪᑦ ᑮᓇᐅᔾᔭᓴᙱᓂᖅᓴᐃᑦ ᓱᖏᖅᑑᑎᖃᓪᓚᕆᑦᑐᑦ ᐅᖄᓚᐅᑎᕋᓛᓂᒃ ᖃᕆᑕᐅᔭᒃᑯᑦ 

ᑲᓲᒪᒍᑎᒋᑦᓱᒋᑦ, ᐊᐳᖅᑕᕈᑎᖃᖅᓱᑎᒃ ᐃᓕᓐᓂᐊᕈᑎᑦᓴᖏᓐᓄᑦ ᐊᖅᑯᑎᒋᒍᓐᓇᖅᑕᖏᓐᓄᓪᓗ.10  

• ᒥᑦᓵᓃᑦᑐᑦ 10% ᐊᖏᕐᕋᕆᔭᐅᔪᑦ - ᐃᓘᓐᓇᒐᓚᑎᓪᓗ ᐅᖓᓯᑦᑐᒦᑦᓱᑎᒃ — ᐊᒥᒐᖅᓯᔪᑦ ᓱᖏᖅᑑᑎᑦᓴᓂᒃ 

ᖃᕆᑕᐅᔭᒃᑰᕈᑎᓂᒃ ᑭᙴᒪᒋᓕᕐᒪᒋᑦ.11  

• ᐃᓄᓐᓄᑦ ᓄᑦᑕᕈᓐᓇᓗᐊᙱᑦᑐᓄᑦ ᐊᑐᐃᓐᓇᖃᓗᐊᙱᑦᑐᓄᓪᓗ, ᖃᕆᑕᐅᔭᒃᑰᕈᓐᓇᕐᓂᒥᒃ ᐊᑐᐃᓐᓇᖃᑦᓯᐊᕈᓐᓇᖅᑐᑦ 

ᐊᑐᐃᓐᓇᖃᙱᑦᓯᐊᕐᓗᑎᓪᓘᓐᓃᑦ, ᑐᙵᕕᐅᓗᓂ ᐃᒻᒥᒃᑯᑦ ᐃᓄᐃᑦ ᐊᑑᑎᔭᖏᑦ.12  

ᐅᖃᐅᓯᖃᕐᕕᒃ: “ᑕᑯᕙᑦᑐᖓ ᖃᐅᑕᒫᑦ ᐃᓅᓯᓐᓂ ᖃᓄᑎᒋ ᐱᒻᒪᕆᐅᒻᒪᖔᖅ ᐃᓘᓐᓈᒍᑦ ᐱᕙᓪᓕᐊᑎᑦᓯᓂᖅ. 

ᐃᓕᓐᓂᐊᖅᑎᐅᓪᓗᖓ ᐃᓱᒪᓕᕆᓂᕐᒥᒃ ᐋᓐᓂᐊᖅᑐᓕᕆᓂᕐᒥᓪᓗ, ᐅᑉᐱᕈᓱᒃᑲᒪ ᐅᖃᓕᒫᕈᓐᓇᕐᓂᖅ ᐃᓕᓐᓂᐊᕐᓂᕐᓗ ᐃᓚᒋᔭᐅᒻᒪᑕ 

ᐱᒻᒪᕆᐊᓗᓐᓄᑦ ᐊᑦᑐᐃᓂᖃᕈᓐᓇᖅᑐᓄᑦ ᖃᓄᐃᙱᓯᐊᕐᓂᕐᒥᒃ. ᕿᑐᕐᖓᕆᔭᐅᓪᓗᖓ ᑲᓇᑕᐅᑉ ᓯᓚᑖᓃᙶᖅᓯᒪᔪᓄᑦ, ᑕᑯᕙᑦᑐᖓ 

ᑭᙴᒪᒋᔭᐅᔪᓂᒃ ᐊᔾᔨᒌᙱᑦᑐᓂ ᓄᓇᓕᑦᑎᓐᓂ.” ᓴᓂᐅᓪ, ᕗᕋᓐᑎᐅ ᓯᓚᑦᑐᓴᕐᕕᒻᒥ ᐅᖃᓕᒫᕆᐅᖅᓴᓂᕐᒧᑦ ᐃᑲᔪᖅᑎ.  

 

ᐅᖃᓕᒫᕈᓐᓇᕐᓂᖅ ᐃᓱᒪᓕᕆᓂᕐᒨᖓᔪᓪᓗ: ᐃᓐᓇᐃᑦ 

ᑲᓇᑕᒥ ᐃᓐᓇᐃᑦ ᐅᖃᓕᒫᕈᓐᓇᑦᓯᐊᖏᑦᑐᑦ ᖃᓄᐃᓐᓂᐅᓴᓂᖅᓴᐅᔮᖅᑐᑦ ᐃᓱᒪᒃᑯᑦ ᑕᑯᓐᓈᖅᓱᒋᑦ ᐃᓐᓇᐃᑦ ᐅᖃᓕᒫᕈᓐᓇᕐᓂᖅᓴᐃᑦ.13 

2022-ᒥ ᖃᐅᔨᓴᕐᓂᖅ ᐊᑦᑐᐃᓯᒪᓂᖓᓂᒃ ᓄᕙᓐᓇᕐᔪᐊᖅ-19 ᑲᓇᑕᒥᐅᓂᒃ ᑕᑯᑦᓴᐅᑎᑦᓯᓯᒪᔪᖅ ᐃᖅᑲᓇᐃᔭᖅᑐᑦ ᐃᓐᓇᐃᑦ 

ᐅᖃᓕᒫᕈᓐᓇᓗᐊᙱᑦᑐᑦ ᓇᓗᓇᐃᖅᓯᓯᒪᔪᑦ ᐊᑐᖅᑕᐅᓯᒪᓂᖅᓴᐅᔪᑦ ᐅᖃᓕᒫᕈᓐᓇᓂᖅᓴᐅᔪᓂᒃ. ᐃᒪᐃᓕᖓᔪᖅ, ᐃᖅᑲᓇᐃᔭᖅᑐᑦ 

ᐃᓐᓇᐃᑦ ᐅᖃᓕᒫᕈᓐᓇᓗᐊᙱᑦᑐᑦ, ᑎᑎᕋᕈᓐᓇᓗᐊᙱᑦᑐᑦ ᐊᒻᒪᓗ ᓈᓴᐅᓯᕆᒍᓐᓇᓗᐊᙱᑦᑐᑦ ᐃᓱᒪᒃᑯᑦ ᐊᑦᑐᖅᑕᐅᓂᐅᓴᓂᖅᓴᐅᔪᑦ 

ᐃᖅᑲᓇᐃᔮᒥᒍᑦ ᑲᔪᓯᑦᓯᐊᕋᓗᐊᖅᓱᑎᒃ.14 ᐃᓚᒍᑦᓯᐅᑎᑦᓱᓂ ᐊᑦᓱᕈᕐᓇᕐᓂᖓᓄᑦ, ᓄᕙᓐᓇᕐᔪᐊᑉ ᐊᑦᑐᐃᓂᒪᓂᖓ 

ᐊᑭᑦᑐᕆᐊᕆᒍᑕᐅᑦᓱᓂ ᐊᒻᒪᓗ ᐊᑭᓕᑦᓴᕆᔭᐅᔪᑦ ᐊᒥᓱᙳᕆᐊᖅᓯᒪᕕᔾᔪᐊᖅᓱᑎᒃ ᐊᑦᓱᕈᕐᓇᕆᐊᒃᑲᓐᓂᖅᑐᓪᓗ ᐊᑦᑐᐊᔪᑦ ᐃᓱᒪᒃᑯᑦ 

ᐊᑲᕐᕆᖏᑦᑐᓄᑦ ᐃᓘᓐᓇᖏᑦᑎᒍᑦ.15 

ᒪᒥᐊᓇᖅᑑᒐᓗᐊᖅ, ᐊᑦᑐᖅᑕᐅᓯᒪᓂᖅ ᐃᓱᒪᒃᑯᑦ ᐱᕚᓪᓕᓲᖅ ᐅᖃᓕᒫᕈᓐᓇᓗᐊᙱᑦᑐᓂ, ᐃᓄᐃᑦ ᐅᖃᓕᒫᕈᓐᓇᓗᐊᙱᑦᑐᑦ 

ᐊᑐᐃᓐᓇᖃᙱᓂᖅᓴᐅᑐᐃᓐᓇᕆᐊᓖᑦ ᐃᓱᒪᓕᕆᔭᐅᓂᕐᒨᖓᔪᓂᒃ.16 ᖃᓄᐃᒋᐊᕈᑕᐅᑦᓱᑎᒃ ᐃᓱᒪᓕᕆᓂᕐᒨᖓᔪᑦ ᐊᑦᓱᕈᕐᓇᖅᑐᑦ, 

ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐱᒻᒪᕆᐅᕗᖅ ᐃᓕᓐᓂᐊᕐᓂᐅᑉ ᐱᕙᓪᓕᐊᓂᖓᓄᑦ, ᐊᒥᓱᑦ ᐃᓐᓇᕐᓄᑦ ᐃᓕᓐᓂᐊᕐᕖᑦ 

ᐊᑐᐃᓐᓇᖃᙱᒻᒪᑕ ᐃᑲᔪᖅᑕᐅᔾᔪᑎᑦᓴᓂᒃ ᐃᓕᓐᓂᐊᖅᓯᒪᔪᓂᓪᓗ ᐃᓱᒪᒃᑯᑦ ᐃᑲᔪᖅᑎᑦᓴᓂᒃ ᐃᓕᓐᓂᐊᖅᑎᓕᒫᓂᒃ. ᑕᐃᒫᑦᑕᐅᖅ, 

ᐅᖃᓕᒫᕈᓐᓇᓗᐊᙱᑦᑐᑦ, ᐃᓄᐃᑦ ᐱᔭᕆᐊᑦᑐᕈᑕᐅᓯᒪᑐᐃᓐᓇᕆᐊᓖᑦ ᐃᑲᔪᖅᑎᓴᖅᓯᐅᕐᓗᑎᒃ ᑲᙳᓱᓪᓗᑎᓪᓘᓐᓃᑦ, 

ᐃᓄᑑᑎᓐᓂᕐᒥᒃ ᐃᑉᐱᓐᓂᐊᓕᖅᓱᑎᒃ ᒪᓐᓂᑦᓯᐅᑎᓯᒪᓕᖅᓱᑎᓪᓗ.17  

ᐅᖃᐅᓯᖃᕐᕕᒃ: ᐊᑐᓂᑦ ᖁᑦᓯᓕᕇᑦᑐᓄᑦ ᐃᓕᓐᓂᐊᕐᓂᕐᒧᑦ, ᐃᓄᐃᑦ ᐃᒪᐃᔪᔪᑦ:  

• 12% ᑕᑯᓂᐅᓴᓂᖅᓴᐃᑦ ᓘᑦᑖᕐᔪᐊᕐᒥᒃ 

• 15% ᑕᑯᓂᐅᓴᓂᖅᓴᐃᑦ ᓂᐊᖁᓕᕆᔨᒥᒃ 

• 16% ᑕᑯᓂᐅᓴᓂᖅᓴᐃᑦ ᐃᓱᒪᓕᕆᔨᒥᒃ 

• 16% ᑕᑯᓂᐅᓴᓂᖅᓴᐃᑦ ᐃᓄᓕᕆᔨᒥᒃ  

ᓯᑎᐅᓪ, ᑐᐊ, ᓕᓐ ᐊᒻᒪᓗ ᓖ, (2007).18 

ᐃᓱᒪᓕᕆᔭᐅᓂᕐᒧᑦ ᐱᔨᑦᓯᖅᑕᐅᕙᑦᑐᑦ ᐃᓄᓐᓂᒃ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᕇᖅᓯᒪᔪᓂᒃ.” ᓯᑎᐅᓪ, ᑐᐊ, ᓕᓐ ᐊᒻᒪᓗ ᓖ, 

(2007).19 

 

ᐅᖃᓕᒫᕈᓐᓇᕐᓂᖅ ᐃᓱᒪᓕᕆᓂᕐᒨᖓᔪᓪᓗ: ᓄᑕᖅᑲᑦ ᒪᒃᑯᑦᑐᓪᓗ 

ᐃᓐᓇᐃᑦ ᐅᖁᒪᐃᓪᓕᐅᓇᖅᑐᒦᑦᑐᑦ ᐃᖅᑲᓇᐃᔮᕐᓅᖓᔪᓄᑦ, ᐊᑭᑦᑐᖅᑐᓄᑦ, ᓇᓗᓇᕐᓂᖓᓄᓪᓗ ᓯᕗᓂᐅᑉ, ᓄᑕᖅᑲᑦ ᒪᒃᑯᑦᑐᓪᓗ 

ᓵᙵᑦᓯᑐᐃᓐᓇᕆᐊᖃᕐᒥᔪᑦ ᓅᑕᕐᓂᒃ ᐊᑑᑎᓚᐅᖅᓯᒪᙱᑕᒥᓂᓪᓗ ᐅᖁᒪᐃᓪᓕᐅᕈᑎᓂᒃ ᐱᓯᒪᔪᓂᒃ ᓄᕙᓐᓇᕐᔪᐊᖅ-19 

ᐊᑦᑐᐃᓯᒪᓂᖏᓐᓂᒃ − ᐃᑲᔪᖅᑎᑦᓴᖃᓗᐊᕋᔪᐃᑦᓱᑎᓪᓗ ᐊᑑᑎᖃᕋᔭᖅᑐᓂᒃ. ᓄᕙᓐᓇᕐᔪᐊᖃᓚᐅᖅᑎᓐᓇᒍᓘᓐᓃᑦ, 2017−ᒥ 

ᑐᕌᓐᑐᒥ ᐃᓕᓐᓂᐊᖅᑐᓕᕆᔨᒃᑯᑦ ᑐᑭᓯᓂᐊᕐᓂᖃᓚᐅᖅᓯᒪᒻᒪᑕ 90%−ᖏᓪᓗ ᑲᑎᑦᓱᑎᒃ ᐃᓕᓐᓂᐊᖅᑏᑦ ᑐᕌᓐᑐᒥ ᐅᖃᖅᓯᒪᔪᑦ 

ᐊᒥᓱᑦ ᐃᓕᓐᓂᐊᕐᕕᐊᓗᒻᒥ ᐃᓕᓐᓂᐊᖅᑐᑦ ᐊᑦᓱᕉᓐᓂᖓᔪᑦ, ᐅᖁᒪᐃᓪᓕᐅᖅᑐᑦ ᐃᓱᒫᓗᑦᓱᑎᓪᓗ, ᐱᓗᐊᖅᑐᒥᒃ ᖃᓄᖅ 

ᓯᕗᓂᑦᓴᖃᕐᒪᖔᕐᒥᒃ ᐃᓕᓐᓂᐊᕐᕖᒻᒥᓪᓗ ᐃᓕᓐᓂᐊᕈᑎᖏᓐᓅᖓᔪᑦ ᓈᓴᐅᑎᖏᓐᓂᒃ.20  

ᖁᕝᕙᓯᑦᑑᒐᓗᐊᖅᑎᓪᓗᒋᑦ ᐃᓱᒪᒥᒍᑦ ᐊᑲᕐᕆᖏᑦᑐᑦ ᐃᓐᓇᕈᖅᐸᓪᓕᐊᔪᑦ, ᐃᓐᓇᕈᖅᐸᓪᓕᐊᔪᑦ ᐃᓐᓇᐅᓂᖅᓴᓂᒃ 

ᐃᑲᔪᖅᑕᐅᑎᒐᓱᐊᕋᔪᐃᓐᓂᖅᓴᐃᑦ. ᐃᓚᖓᑦ ᐱᔾᔪᑕᐅᔪᖅ ᑕᒪᑦᓱᒧᖓ ᐊᑉᐸᓯᑦᑐᒥᒃ ᐃᓱᒪᓕᕆᓂᕐᒨᖓᔪᓂᒃ ᐅᖃᓕᒫᕈᓐᓇᕐᓂᖏᑦ 

ᐃᓐᓇᕈᖅᐸᓪᓕᐊᔪᑦ. ᓇᓗᓇᐃᕋᑦᑎᒍ ᐃᓱᒪᒨᖓᔪᓂᒃ ᐅᖃᓕᒫᕈᓐᓇᕐᓂᖅ ᖃᐅᔨᒪᓂᐅᑉ ᐅᑉᐱᕆᔭᐅᓪᓗᑎᓪᓗ ᐃᓱᒪᒃᑯᑦ 

ᐊᑲᕐᕆᙱᒍᑕᐅᔪᑦ ᐃᑲᔫᑕᐅᔪᑦ ᐃᓕᑕᖅᓯᒪᓂᖏᓐᓄᑦ, ᐊᐅᓚᑦᓯᓂᖏᓐᓄᑦ ᓴᐳᔾᔨᓂᖏᓐᓄᓪᓗ.21 ᓴᙱᔪᒻᒪᕆᒻᒥᒃ 

ᐅᖃᓕᒫᕈᓐᓇᖏᒃᑯᑎᒃ ᐃᓐᓇᕈᖅᐸᓪᓕᐊᔪᑦ ᐅᖃᓕᒫᕆᐅᕈᓐᓇᖏᑦᑐᑦ ᐃᓱᒪᓕᕆᓂᕐᒨᖓᔪᓂᒃ, ᐊᑦᑐᐃᓂᕐᓗᓐᓂᖃᕈᓐᓇᖅᓱᓂ 

ᐊᑯᓃᖅᑐᒨᖓᔪᓂ.   

ᐅᖃᐅᓯᖃᕐᕕᒃ:  

“ᕗᕋᓐᑎᐊ ᓯᓚᑦᑐᓴᕐᕕᒻᒥ ᐅᖃᓕᒫᕆᐅᖅᓴᑎᑦᓯᔨᐅᓪᓗᖓ, ᐱᕕᖃᙳᐊᑕᖅᓯᓐᓇᕈᓐᓇᖅᓯᓯᒪᔪᖓ ᐅᖃᓕᒫᖃᑎᖃᖅᓱᖓ 

ᐃᓕᓐᓂᐊᖅᑎᒥᒃ ᖁᕝᕙᓯᓐᓂᓕᒻᒥᒃ 6 ᐊᑎᖓ ᓇ. ᐃᖅᑲᐅᒪᔪᖓ ᑲᓱᕆᐅᖅᓱᓄ ᖃᕆᑕᐅᔭᒃᑯᑦ ᑲᑎᒪᓂᖃᖅᓱᑕ ᓅᕙᐃᕝᕙ 

ᐊᓚᒡᒐᐃᑦᓯᐊᖅᑐᒥᒃ. ᓇ ᐊᑐᔪᔪᖅ ᕿᕐᓂᖅᑕᒥᒃ ᖃᓕᐹᕐᒥᒃ ᓇᓴᖅᓯᒪᑦᓱᓂ. ᐃᔨᒥᒃ ᐃᔨᒧᑦ ᑕᑯᓴᕈᒪᔪᙱᑦᑐᖅ ᐅᕙᓐᓂᒃ 

ᓂᓪᓕᐊᒍᒪᒐᓂᓗ, ᑲᓲᒪᖃᑦᑕᐅᑎᓯᔪᔪᒍᒃ ᓇᕿᑦᑕᖅᓱᓄᒃ ᐊᑐᖅᓱᒍ ᖃᕆᑕᐅᔭᒃᑯᑦ ᓂᓪᓕᐊᖃᑦᑕᐅᑎᒍᓐᓇᕈᑎ. ᐊᑦᓱᐊᓗᒃ 

ᐃᕿᐊᙳᖅᓯᒪᕙᓗᔪᔪᖅ ᐊᒻᒧᑦᓯᒪᑦᓱᓂ. ᒪᕐᕈᐊᖅᑎᖅᓱᓄᒃ ᐱᓇᓱᐊᕈᓯᕐᒥ ᑲᑎᑉᐸᒃᑲᓐᓄᒃ ᖃᐅᔨᒪᐅᑎᓕᖅᐸᓪᓕᑦᓱᓄᒃ 

ᑎᑎᕋᖃᑦᑕᐅᑎᓂᒃᑯᑦ, ᐱᕕᓕᒫᒃᑯᑦ ᓂᓪᓕᐊᒋᐅᖅᑎᒐᓱᐊᔪᔭᕋ ᐅᕙᓐᓄᑦ, ᑭᓯᐊᓂ ᑲᑦᓱᖓᔪᐹᓘᔪᔪᖅ ᓂᓪᓕᐊᒍᒪᒐᓂ.  

 

ᐃᓚᖓᓐᓂ ᐅᖃᖃᑎᒌᑦᓱᓄᒃ ᐊᖏᕐᕋᖅᓯᒪᑦᓱᖓ, ᕿᒻᒥᕋ ᓴᐃᑎ ᓂᓪᓕᐊᓕᕐᒪᑦ ᐃᑉᐱᒋᔭᐅᒍᒪᑦᓱᓂ ᐅᕙᓐᓄᑦ ᑎᒍᒐᒃᑯ 

ᕼᐊᓘᖁᓪᓗᒍ ᓇ−ᒥᒃ ᑕᕝᕙᓴᐃᓐᓇᖅ ᓇ ᓂᖃᑐᓕᒍᓐᓃᑦᓴᐅᑎᒋᔪᖅ. ᑕᐸᐃᑦᓯᐊᖅᑐᖅ ᓂᓪᓕᐊᒍᑎᖃᓗᐊᓕᖅᓱᓂᓗ ᕿᒻᒥᒥᒃ 

ᖃᓄᑐᐃᓐᓇᑦᓯᐊᕐᓗ ᐊᐱᖅᓱᓕᖅᓱᓂ ᐅᕙᓐᓂᒃ ᒥᖅᑯᓕᐅᑉ ᐱᖃᓐᓇᕆᔭᒪ ᒥᑦᓵᓄᑦ.  

21 Garinger, C, Reynolds, K, Walker, J, Firsten-Kaufman, E, Raimundo, A, Fogarty, P, Leonhart, M & Mobilizing Minds Research Group. (2016). 

Mobilizing Minds: ᐃᓚᒍᑦᓯᐅᑎᓯᒪᔪᑦ ᖃᐅᔨᒪᓂᐅᑉ ᑐᑭᓕᐅᖅᑕᐅᓯᒪᓂᖏᑦ ᒪᒃᑯᑦᑐᓪᓗ ᐃᓚᐅᑎᓐᓂᖏᑦ ᐱᕙᓪᓕᐊᑎᑕᐅᓂᖏᓐᓄᑦ ᐃᓱᒪᓕᕆᓂᕐᒨᖓᔪᑦ ᑐᓴᕋᑦᓴᓕᕆᔩᑦ. 

ᐊᖅᑯᑕᐅᔪᑦ: ᑐᓴᕋᑦᓴᐃᑦ ᓄᓇᓕᓐᓂᒃ ᖃᐅᔨᓴᖅᑕᐅᓂᕐᒧᑦ ᐃᓚᐅᑎᑕᐅᓂᕐᒧᓪᓗ,  9(1), 172–185. https://doi.org/10.5130/ijcre.v9i1.4415   

https://doi.org/10.12927/hcpol.2007.19177
https://doi.org/10.12927/hcpol.2007.19177
https://www.tdsb.on.ca/portals/0/research/docs/2017_Census.pdf

ᑕᐃᒪᙵᓂᑦ ᑕᑯᓯᒪᔪᖓ ᐊᔾᔨᑦᓯᐊᑎᓪᓗᒍ ᓇ ᑕᐅᑦᑐᖓ, ᐱᐅᓯᖓ, ᐊᐅᓚᓂᖓᓗ. ᐃᓚᖓᓐᓂ ᐊᑐᔪᔪᖅ ᐊᐅᐸᔮᑦᑐᒥᒃ ᖃᓕᐹᕐᒥᒃ 

ᐱᐅᔪᐹᐱᐅᓂᕋᕋᒃᑯ ᑕᑯᓂᐊᑦᑕᖅᑲᐅᒃ ᑕᐅᑦᑐᖓ ᑕᑯᖃᑦᑕᖅᓯᒪᒐᒃᑯ ᕿᕐᓂᖅᑕᓂᒃ ᑭᓯᐊᓂ ᐊᑐᖅᑎᓪᓗᒍ. ᐊᐅᐱᓪᓕᒐᓛᑦᓱᓂ 

ᓂᓪᓕᐅᑎᒐᒃᑯ. ᐊᓯᐊᒍᑦᑕᐅᖅ, ᐅᓂᒃᑳᔪᔪᖅ ᐅᕙᓐᓄᑦ ᓱᓐᓂᕐᒪᖔᕐᒥ ᐱᓇᓱᐊᕈᓯᐅᑉ ᓄᙳᐊᓂ ᐊᐱᕆᓚᐅᙱᑕᕋᓂ. ᐃᑉᐱᒐᒃᑯ 

ᓄᔭᖏᑦ ᐃᓯᕕᖓᒋᐊᖏᑦ ᐸᒥᐅᓕᖅᓯᒪᑐᐃᓐᓇᕋᓂ ᑕᑯᒥᓇᖅᑐᐹᐱᐅᓂᕋᖅᓱᒍ ᐅᐱᕐᖔᒥ, ᓇ ᐅᓂᒃᑳᖃᓯᑦᑕᕆᕗᖅ ᖃᓄᖅ ᓄᔭᖏᑦ 

ᐃᑦᑕᑦᑎᐸᓪᓕᐊᓂᕐᒪᖔᑕ. ᐃᑲᕐᕋᐅᑉ ᓇᑉᐸᖓ ᐊᓂᒍᕐᒪᑦ ᐅᖃᖃᑎᒌᑦᓱᓄ, ᐊᐱᕆᙱᕝᕕᖃᙱᓐᓇᒥ ᕿᒻᒥᒥᒃ ᐊᐱᖅᑯᑎᖃᑦᑕᖅᑯᖅ. 

ᐅᓂᒃᑳᕐᕕᒋᑦᑕᖅᑲᕋ ᓱᓐᓂᕐᒪᖔᖅ ᕿᒻᒥᖅ ᖃᓄᕐᓗ ᐱᑦᓯᐊᕐᓂᖏᒻᒪᖔᖅ ᑕᑯᑎᑦᓱᒍᓗ ᓄᑖᕐᒥᒃ ᐊᔾᔨᖓᓂᒃ ᕿᒻᒥᐅᑉ. 

ᐊᑲᐅᓈᖅᑐᐹᓘᓕᔪᔪᖅ ᑕᕝᕙᐅᕗᑏᕈᑎᓕᕋᓐᓄᒃ.  

 

ᐅᓪᓗᒥᒧᑦ, ᐅᖃᓕᒫᖃᑎᒌᑦᓯᒪᔪᒍᒃ ᓯᑕᒪᓂᒃ ᐅᖃᓕᒫᒐᕐᓂᒃ ᐅᑯᓇᙵᑦ Wings of Fire ᐊᑕᐅᓯᕐᒥᒃ ᒪᑉᐱᒐᕐᒥᒃ ᐅᖃᓕᒫᑦᑕᖅᑯᖅ 

ᐊᓱᐃᓪᓛᒃ ᐊᐃᑉᐸᖓᓂᒃ ᐅᕙᖓᓂ. ᐅᖃᓕᒫᕆᐊᖏᑦ ᖁᕕᐊᒋᓪᓚᕆᑦᑕᖏᑦ ᐅᓂᒃᑳᕆᒋᐊᖏᓪᓗ ᑭᓇᒃᑰᓂᖏᑦ ᐅᕙᓐᓄᑦ 

ᖁᕕᐊᒋᔭᖏᑦ ᕿᓄᐃᓵᖅᓱᓂᓗ ᐊᐱᖅᑯᑎᓐᓂᒃ ᑭᐅᕙᑦᓱᓂ ᓯᕗᓂᕐᒥ ᐊᐅᓚᓂᐅᓛᕈᓇᐅᔪᓂᒃ. ᐅᖃᐃᓐᓇᓲᖅ ᐅᕙᓐᓄᑦ, 

“ᐅᑕᖅᑭᒍᕕᑦ ᑭᓯᐊᓂ ᖃᐅᔨᓛᕋᕕᑦ.”  

 

ᓇᓗ ᑲᔪᓯᑦᓯᐊᖅᑐᒻᒪᕆᒻᒥᒃ ᐱᓕᕆᖃᑎᒌᓐᓂᖃᓕᖅᑐᒍᒋ ᐅᖃᓕᒫᕆᐅᖅᓴᑎᑕᕋᓂ ᐃᓕᓐᓂᐊᖅᑎᓪᓗᒍ ᐃᔪᕿᑕᑉᐸᑦᓱᓄᒃ; 

ᐊᒥᖅᑲᐅᑎᖃᖅᐸᑦᓱᓄᒃ ᐅᖃᓕᒫᖃᑎᒌᑦᓱᓄᓪᓗ. ᖁᕕᐊᓇᓪᓚᕆᑦᑐᖅ ᐃᖅᑲᓇᐃᔭᖃᑎᒋᒋᐊᖓ ᐅᖃᕆᐊᒃᑲᓐᓂᕈᓐᓇᖏᑦᑐᖓᓘᓐᓃᑦ 

ᖃᓄᑎᒋ ᐆᒻᒪᑎᓐᓂᒃ ᐊᑦᑐᐃᓂᖃᖅᓯᒪᒻᒪᖔᖅ. ᑕᐃᒪᙵᓂᑦ, ᕿᓄᐃᓵᕐᓂᒃᑯᑦ, ᑐᙵᓇᕐᓂᒃᑯᑦ ᐊᒻᒪᓗ ᑲᓲᒪᖃᑎᖃᕐᓂᒃᑯᑦ ᕿᒻᒥᒥᒃ, 

ᑕᑯᓯᒪᔭᕋ ᐱᕈᖅᐸᓪᓕᐊᓪᓚᕆᑦᑎᓪᓗᒍ ᖁᕕᐊᓱᐊᓕᖅᓱᓂ, ᐱᔪᓐᓇᕐᓂᐊᑦᓯᐊᖅᓱᓂ ᓲᕐᓗ ᑕᕐᕋᓕᑭᑖᖅ.” ᐅᖃᓕᒫᕆᐅᖅᓴᑎᑦᓯᔨ 

ᕗᕋᓐᑎᐊ ᓯᓚᑦᑐᓴᕐᕕᒻᒥ ᒍᕌᓐ ᐳᕆᐅᕆᒥ, ᐃᐅᓪᕘᑕᒥ.  

 

ᑎᑎᕋᕆᐊᒃᑲᓐᓂᕐᓂᒃ ᐅᓂᒃᑳᖑᓂᖓᓂᒃ ᐅᖃᓕᒫᕈᓐᓇᕐᓂᐅᑉ ᐃᓱᒪᓕᕆᓂᕐᒨᖓᔪᓪᓗ  

ᑕᒪᓐᓇ ᐱᐅᓯᐅᔪᖅ ᑐᓴᐅᒪᔭᐅᑎᑦᓯᓂᕐᒧᑦ ᐃᑉᐱᓐᓂᐊᓂᐅᔪᓂᒃ, ᐱᖃᓐᓇᕆᔭᓐᓅᖅᐸᑦ, ᐊᖓᔪᖅᑳᕆᔭᓐᓄᑦ, ᐃᓱᒪᓕᕆᔨᒧᑦ, 

ᐅᕝᕙᓘᓐᓃᑦ ᐃᓕᓐᓄᑦ ᖃᐅᑕᒫᖅᓯᐅᑎᓂ ᑎᑎᕋᕐᓂᒃᑯᑦ, ᐃᑲᔪᕈᓐᓇᖅᑐᖅ ᐃᓄᓐᓂᒃ ᒥᑭᓪᓕᑎᕆᒍᑕᐅᓗᓂ ᓈᒻᒪᓈᖏᑦᑐᓂᒃ 

ᐃᑉᐱᓐᓂᐊᓂᐅᔪᓂᒃ, ᐊᐅᓚᑦᓯᒍᑕᐅᓗᓂ ᐅᖁᒪᐃᓪᓕᐅᕈᑎᓂᒃ, ᑐᑭᓯᓯᒪᓂᖅᓴᕆᓗᒋᓪᓗ ᐃᓱᒪᒃᑯᑦ ᖃᓄᐃᓐᓂᕆᔭᖏᑦ. 

ᐅᖃᓕᒫᖃᑦᑕᕐᓂᖅ ᐅᖃᓕᒫᒐᕐᓂᒃ, ᓱᓕᔫᑉᐸᑕ ᐅᓂᒃᑳᑐᐃᓐᓇᐅᑉᐸᑕᓘᓐᓃᑦ, ᐃᑲᔪᕐᓂᖃᓲᖅ ᐅᖃᐅᓯᕐᓂᒃ ᐃᓕᑉᐸᓪᓕᐊᓂᕐᒧᑦ 

ᓇᓗᓇᐃᖅᑕᐅᓗᑎᒃ, ᓇᓗᓇᐃᔭᐃᒍᑕᐅᓗᑎᒃ, ᐊᐅᓚᑦᓯᒍᑕᐅᓗᑎᓪᓗ “ᐃᑉᐱᓐᓂᐊᓂᒻᒪᕆᐅᔪᓂᒃ” ᐊᐅᓚᓂᖃᑦᓯᐊᖅᑐᒃᑯᑦ.22  

 

ᐊᐅᓚᔾᔭᒋᐊᕈᑕᐅᔪᑦ ᓴᓇᑐᓂᐅᔪᓪᓗ:  

MindYourMind, ᐃᑉᐱᓂᐊᔭᓐᓂᒃ ᑕᑯᑦᓴᐅᑎᑦᓯᓂᕐᒨᖓᔪᖅ ᐊᑐᐃᓐᓇᐅᑎᑦᓯᕕᐅᔪᖅ ᒪᒃᑯᑦᑐᓄᑦ ᐊᑦᑕᓇᙱᑦᑐᒥᒃ 

ᐃᓕᓐᓂᐊᕐᕕᐅᑦᓱᓂ ᐃᒻᒥᓂᒃ ᐃᑉᐱᒋᑦᓯᐊᕐᓂᕐᒧᑦ, ᖃᐅᔨᓯᒪᔪᑦ ᐃᓕᓐᓂᐊᑎᑦᓯᑦᓱᑎᒃ ᐱᖃᐅᓯᐅᔾᔨᔪᓂᒃ 

ᑎᑎᕋᕆᐅᖅᓴᓂᕐᒥᒃ, ᓴᓇᐅᒐᕐᓂᕐᒥᒃ, ᐊᒻᒪᓗ ᐃᒻᒥᓂᒃ ᐃᑉᐱᓐᓂᐊᔭᒥᓂᒃ ᑕᑯᑦᓴᐅᑎᑦᓯᓂᕐᒥᒃ, ᐃᑲᔪᕐᓂᖃᕈᓐᓇᖅᑐᑦ 

ᒪᒃᑯᑦᑐᓂᒃ ᐊᑦᓱᕈᕐᓇᖅᑐᒦᑦᑐᓂᒃ ᐃᓱᒪᒃᑯᑦ ᐊᑲᕐᕆᒐᑎᒃ ᐃᑲᔪᕐᓗᒋᑦ ᓇᐅᒃᑯᑦ ᓴᓇᑐᓂᖃᕈᓐᓇᕐᒪᖔᑕ ᐊᓂᐊᕕᑦᓴᖏᓐᓂᒃ 

ᐊᑲᕐᕆᔮᖏᒍᑎᖏᑦᑕ.23 ᐅᖃᓕᒫᕈᓐᓇᑦᓯᐊᕐᓂᖅ ᓯᕗᓕᐊᕈᑕᐅᒻᒪᑦ ᖃᓄᑐᐃᓐᓇᖅ ᐃᒻᒥᓂᒃ ᓇᓗᓇᐃᕐᓂᕐᒧᑦ ᐊᒻᒪᓗ 

ᓴᓇᑐᓂᕐᒧᑦ ᐃᓚᐅᑎᓐᓂᕐᒧᑦ. ᓴᓇᐅᒐᕐᓃᑦ ᓲᕐᓗ ᓇᐃᑦᑐᓂᒃ ᐅᓂᒃᑳᓕᐅᕐᓃᑦ, ᐸᐃᑉᐹᓂᒃ ᓂᐱᑎᕆᓃᑦ, 

ᐱᓪᓚᕆᙳᐊᕐᓃᓪᓘᓐᓃᑦ ᓱᖏᖅᑑᑎᓖᑦ ᐃᓚᐅᔪᓂᒃ ᓴᙱᔪᓂᒃ ᐅᖃᓕᒫᕈᓐᓇᕐᓂᖃᖅᑐᓂᒃ. ᐅᖃᓕᒪᕈᓐᓇᑦᓯᐊᕋᑎᒃ, 

ᐃᓄᐃᑦ ᑲᓲᒪᖃᑕᐅᒐᔪᐃᒻᒪᑕ ᐃᓅᓯᓕᕆᔾᔪᑕᐅᒍᓐᓇᑐᐃᓐᓇᕆᐊᓕᓐᓂᒃ.  

 

 

 
22 2017: Student &amp; ᐊᖓᔪᖅᑳᕆᔭᐅᔪᓂᒃ ᐃᓘᓐᓈᒍᑦ ᑐᑭᓯᒋᐊᕈᑕᐅᔪᑦ. (2018). ᐱᓯᒪᔪᑦ ᐅᕙᙵᑦ 

https://www.tdsb.on.ca/portals/0/research/docs/2017_Census.pdf. 
23 CSC Online Design Lab, Winter 2021-2022. (2022). Mindyourmind. ᐱᓯᒪᔪᑦ ᐅᕙᙵᑦ https://mindyourmind.ca/design-labs/csc-online-

design-lab-winter-2021-2022 

https://www.tdsb.on.ca/portals/0/research/docs/2017_Census.pdf
https://mindyourmind.ca/design-labs/csc-online-design-lab-winter-2021-2022
https://mindyourmind.ca/design-labs/csc-online-design-lab-winter-2021-2022


ᑕᐃᒫᑦᑕᐅᖅ ᐋᓐᓂᐊᕆᐅᒥ ᐃᑲᔪᖅᓯᔩᑦ ᐃᓕᓐᓂᐊᑎᑦᓯᓂᖏᑦ (OSSEP), ᐋᓐᓂᐊᕕᒻᒥᒃ ᑐᙵᕕᖃᖅᑐᖅ 

ᐃᓕᓐᓂᐊᑎᑦᓯᓂᖅ ᐃᓐᓇᕐᓄᑦ ᐃᓕᓐᓂᐊᖅᑎᓄᑦ ᐃᓱᒪᒃᑯᑦ ᐊᑲᕐᕆᔮᖏᑦᑐᓄᑦ, ᑐᕌᖅᑕᖃᖅᑐᑦ ᐱᕚᓪᓕᑎᑦᓯᓂᕐᒥᒃ 

ᐃᓕᓐᓂᐊᖃᑕᐅᔪᑦ ᐃᓅᓯᑦᓯᐊᕆᒍᓐᓇᖅᑕᖏᓐᓂᒃ ᓂᕆᐅᓐᓂᖃᕐᓂᕐᒥᓪᓗ ᓯᕗᓂᕐᒥ. 2014-ᒥ ᖃᐅᔨᓴᕐᓂᕐᒥ 

ᓇᓗᓇᐃᖅᓯᔪᑦ ᑕᐃᒫᒃ ᐃᑲᔪᖅᑐᖅᑕᐅᔪᑦ ᐃᓕᓐᓂᐊᕋᑦᓴᐃᑦ ᐃᓐᓇᕐᓄᑦ ᐃᓱᒪᒃᑯᑦ ᐊᑲᕐᕆᔭᖏᑦᑐᓄᑦ 

“ᐊᑐᐃᓐᓇᐅᑎᑦᓯᒍᑎᑐᐃᓐᓇᐅᖏᑦᑐᑦ ᓯᕗᓂᕐᒥ ᐃᖅᑲᓴᐃᔮᑦᓴᐅᑐᐃᓐᓇᕆᐊᓕᓐᓄᑦ, ᑭᓯᐊᓂ ᐃᓕᓐᓂᐊᖃᑕᐅᔪᑦ 

ᐅᓪᓗᑕᒫᑦ ᐃᓅᓇᓱᐊᑦᓯᐊᕈᑎᒋᓐᓇᕐᑕᖏᓐᓂᒃ, ᐱᕚᓪᓕᕐᓗᑎᓪᓗ ᐱᔪᓐᓇᕐᓂᕐᒥᓂᒃ ᐅᔾᔨᕈᓱᑉᐹᓪᓕᕐᓂᖏᑦ, 

ᐱᕚᓪᓕᕐᓗᑎᓪᓗ ᐃᓅᓕᓴᐃᓂᐅᒐᓱᐊᖅᑐᑦ.”24 

ᑯᐸᐃᒥ, Fondation Jeunes en Tête ᐊᐅᓚᓂᖃᖅᑎᑦᓯᓲᑦ ᐅᔾᔨᕈᓱᑦᑎᓯᓂᕐᒨᖓᔪᓂᒃ, ᐋᖅᑭᓱᖅᑕᐅᓯᒪᔪᓂᒃ 

ᓴᐳᔾᔨᒍᑕᐅᓂᕐᒧᑦ ᐃᓱᒪᒃᑯᑦ ᐅᖁᒪᐃᓪᓕᐅᖁᓇᒋᑦ ᓄᑕᖅᑲᑦ ᐅᕕᒃᑲᓛᓪᓗ ᐊᕐᕌᒍᓖᑦ 11-18. ᑲᑐᔾᔨᖃᑎᖃᖅᓱᑎᒃ 

ᐃᓕᓐᓂᐊᕕᓐᓂᒃ ᐊᐅᓚᑦᓯᓪᓗᑎᒃ ᐊᑭᖃᙱᑦᑯᓂᒃ ᐃᓕᓐᓂᐊᕋᑦᓴᓅᖓᔪᓂᒃ ᑯᐸᐃᓕᒫᒥ, Fondation Jeunes en Tête 

ᐊᑦᓱᕉᑎᖃᖅᑐᖅ ᐱᒻᒪᕆᐅᓂᖓᓂᒃ ᐃᓚᒍᑦᓯᐅᔾᔨᓂᐅᑉ ᐃᓱᒪᓕᕆᕐᒨᖓᔪᓂᒃ ᐃᓕᓐᓂᐊᖅᑐᓄᑦ ᖃᐅᑕᒫᑦ 

ᐃᓕᓐᓂᐊᕋᑦᓴᓂ, ᐊᓚᒡᒐᐃᑦᑎᑕᐅᓗᓂ ᑲᓲᒪᓂᖏᓐᓂᒃ ᐃᓕᓐᓂᐊᕐᓂᐅᑉ ᐊᒻᒪᓗ ᐃᓱᒪᓕᕆᓂᕐᒨᖓᔪᑦ 

ᐅᖃᓕᒫᕈᓐᓇᕐᓂᐅᔪᑦ.25  

ᕗᕋᓐᑎᐅ ᓯᓚᑦᑐᓴᕐᕕᐅᑉ ᕿᒥᕐᕈᐊᒐᕐᓂᒃ ᑎᑎᖅᑐᒐᖅᑎᓂᒃ, ᑲᑐᔾᔨᖃᑎᖃᖅᓱᑎᒃ ᒫᓃᑐᕙᒥ ᒪᒃᑯᑦᑐᓕᕆᔨᓂᒃ, 

ᐃᑲᔪᖅᑐᖅᑐᑦ ᒪᓕᒐᖅᑎᒎᖓᔪᓂᒃ ᒪᒃᑯᑦᑐᓂᒃ ᐃᓕᓐᓂᐊᖅᑎᑕᐅᑦᓱᑎᒃ ᖃᓄᖅ ᓇᒻᒥᓂᖅ ᕿᒥᕐᕈᐊᒐᓕᐅᕈᓐᓇᕐᒪᖔᑕ 

ᑎᑎᖅᑐᒐᓗᑎᒃ. ᐅᕕᒃᑲᓛᑦ ᒫᓂᑐᕙᒥ ᒪᒃᑯᑦᑐᒃᑯᕕᒻᒥ − ᐅᑭᐅᑦᑐᓄᑦ ᑎᒍᔭᐅᒪᕕᑦ ᐅᐃᓂᐲᒡᒥ − ᑲᑐᔾᔨᖃᖅᑐᑦ ᕗᕋᓐᑎᐊ 

ᓯᓚᑦᑐᓴᕐᕕᒻᒥᒃ ᐃᓕᓐᓂᐊᑎᑦᓯᔨᓂᒃ ᐃᑲᔪᖅᑐᐸᑦᑐᓂᒃ ᓴᓇᕙᓪᓕᐊᑎᓪᓗᒋᑦ ᑎᑎᖅᑐᒐᖅᓯᒪᔪᓂᒃ ᕿᒥᕐᕈᐊᒐᓕᐊᖏᑦᑕ 

ᐅᖃᓕᒫᕋᑦᓴᓂᒃ, ᐋᖅᑭᑎᓯᒪᓂᖏᓐᓂᒃ, ᐊᔾᔨᙳᐊᖏᓐᓂᒃ ᑎᑎᖅᑲᖏᓐᓂᓪᓗ. ᐅᖃᓕᒫᕋᑦᓴᐃᑦ ᓴᓇᐅᒐᕈᑕᐅᔪᑦ 

ᐅᑭᐅᑭᑦᑐᓄᑦ ᓇᒻᒥᓂᖅ ᐃᑉᐱᓐᓂᐊᔭᒥᓂᒃ ᑕᑯᑦᓴᐅᑎᑦᓯᒍᓐᓇᖅᓱᑎᒃ ᑲᑎᑎᕆᓕᕋᒥᒃ ᐊᔾᔨᙳᐊᖏᓐᓂᒃ ᑎᑎᖅᑲᖏᓐᓂᓪᓗ. 

ᑕᒪᓐᓇ ᐃᓕᓐᓂᐊᕋᑦᓴᖅ ᐱᕕᖃᕈᑕᐅᔪᖅ ᐃᓕᓐᓂᐊᖅᑐᓄᑦ ᐅᖃᓕᒫᕆᐅᖅᓴᓂᑐᐃᓐᓇᐅᒐᓂ 

ᑎᑎᕋᕆᐅᖅᓴᓂᑐᐃᓐᓇᐅᒐᓂᓗ ᑭᓯᐊᓂᑦᑕᐅᖅ ᓴᓇᓂᐅᑦᓱᓂ ᑎᑎᖅᑐᒐᕐᓂᒃ ᐅᖃᓕᒫᕋᑦᓴᓂᒃ ᐃᒻᒥᓅᖓᔪᓂᒃ 

ᐊᔾᔨᐅᖏᑦᑑᑦᓱᑎᓪᓗ.  

 

ᐅᖃᐅᓯᖃᕐᕕᒃ:  

“ᐃᑲᔪᖅᑎᒐ ᐱᑦᓯᐊᖅᑐᐹᓘᔪᔪᖅ, ᐅᖃᐅᓯᑦᓴᑦᓯᐊᖃᐃᓐᓇᖅᓱᓂᓗ, ᐅᕙᓐᓂᒃ ᐃᑲᔪᖅᓯᒪᔪᐹᓗᒃ. ᑕᒪᓐᓇ ᐃᓕᓐᓂᐊᕋᑦᓴᖅ 

ᖃᐅᔨᒍᑎᒋᓯᒪᔭᕋ ᓄᑖᓂᒃ ᐆᑦᑐᖃᑦᑕᕐᓂᖅ ᐱᐅᙱᑦᑑᓂᖏᑦᑐᖅ ᓱᓇᑐᐃᓐᓇᑦᓯᐊᖅ ᐱᐅᔫᒍᓐᓇᕐᒪᑦ, ᖃᐅᔨᒐᑦᓴᖅ ᑭᓯᐊᓂ 

ᐆᑦᑐᖃᑦᑕᕐᓂᒃᑯᑦ. ᖁᔭᓐᓇᒦᒃ ᐱᕕᖃᖅᑎᑕᐅᓯᒪᒐᒪ ᓄᑖᕐᒥᒃ ᐆᑦᑐᕐᓂᕐᒥᒃ. ᐊᑦᓱᐊᓗᒃ ᐃᓕᑉᐹᓪᓕᖅᓯᒪᔪᓂ ᑎᑎᖅᑐᒐᕐᓂᒃ 

ᐅᖃᓕᒫᒐᓕᐅᕐᖅᑐᓂᒃ. ᖁᔭᓐᓇᒦᒃ 😊 − ᓯᓚᑦᑐᓴᕐᕕᒻᒥ ᒫᓂᑑᕙᒥ ᐅᕕᒃᑲᒃᑯᕕᒻᒥ ᑎᑎᖅᑐᒐᕐᓂᒃ ᐅᖃᓕᒫᒐᓕᐅᖃᑕᐅᓯᒪᔪᖅ 

"ᕿᒥᕐᕈᔪᔪᖓ ᓇᐃᑦᑐᓂᒃ ᐅᖃᓕᒫᕋᑦᓴᓕᐅᕐᓂᒥᒃ ᐅᖃᓗᕋᐅᔭᐅᑎᓂᒃ ᓇᒻᒥᓂᖅ ᐃᑉᐱᓐᓂᐊᔭᓐᓂᒃ ᑕᑯᑦᓴᐅᑎᑦᓯᓂᕐᒥᒃ. 

ᐃᓱᒪᒋᓗᐊᓚᐅᖅᓯᒪᙱᑕᕋ ᓯᕗᕐᖓᓂ" – MindYourMind ᐃᓕᓐᓂᐊᖃᑕᐅᔪᖅ  

 

ᒪᕐᕉᓕᖅᑲᖓᔪᖅ ᐊᖅᑯᑎ 

ᐅᖃᓕᒫᕆᐅᖅᓴᕈᑎᑦᓯᐊᑦ ᐃᑲᔪᕐᓂᖃᖅᑐᑦ ᐃᓱᒪᒃᑯᑦ ᖃᓄᐃᙱᓐᓂᕐᒨᖓᔪᓄᑦ, ᑭᓯᐊᓂᑦᑕᐅᖅ ᑲᓲᒪᓂᖏᑦ ᐅᖃᓕᒫᕐᓂᐅᑉ, 

ᑎᑎᕋᕐᓂᐅᑉ ᐊᒻᒪᓗ ᐃᓱᒪᒃᑯᑦ ᖃᓄᐃᙱᑦᓯᐊᕐᓂᐅᑉ ᐃᒻᒥᒃᑰᙵᖏᑦᑐᑦ. ᐅᖃᓕᒫᕈᓐᓇᕐᓂᖅ ᐃᑲᔪᕐᓂᖃᖅᑐᖅ ᑲᔪᓯᑎᑦᓯᑦᓱᓂᓗ 

ᐃᓱᒪᒃᑯᑦ ᖃᓄᐃᙱᓯᐊᕐᓂᖏᓐᓂᒃ, ᑭᓯᐊᓂᑦᑕᐅᖅ ᐃᓱᒪᒃᑯᑦ ᖃᓄᐃᙱᓯᐊᕐᓂᖅ ᐃᑲᔪᖅᑐᕈᓐᓇᕐᒥᔪᖅ ᐅᖃᓕᒫᕆᐅᖅᓴᓂᕐᒥᒃ 

ᐃᓕᓐᓂᐊᕐᓂᕐᒥᓪᓗ. ᐅᖃᓕᒫᕈᓐᓇᕐᓂᖅ ᐃᓱᒪᓕᕆᓂᕐᓗ ᑲᓲᒪᔫᒃ ᐊᑲᐅᓈᖅᓯᒪᔪᒨᖓᔪᓄᑦ. ᐅᖃᓕᒫᕈᓐᓇᓯᐊᕐᓂᖅ ᑎᑭᐅᑎᒍᑕᐅᓲᖅ 

 
24 Fernando, S., King, A., & Loney, D. (2015). ᐃᑲᔪᖅᑐᑦ ᓇᒻᒥᓂᖅ ᐃᑲᔪᖅᓱᑎᒃ: ᐃᑲᔪᖅᑐᖅᑕᐅᔪᑦ ᐃᓐᓇᐃᑦ ᐃᓅᓯᖃᖅᑐᑦ ᐃᓱᒪᒃᑯᑦ ᐊᑲᕐᕆᒐᑎᒃ. ᖃᓇᑕᒥ 

ᑎᑎᕋᕐᕕᒃ ᖃᐅᔨᓴᖅᑕᐅᓂᖏᓐᓄᑦ ᐃᓐᓇᐃᑦ ᐃᓕᓐᓂᐊᕐᓂᖏᑦ, 27(1), 15-28. https://cjsae.library.dal.ca/index.php/cjsae/article/view/3364  
25 ᒪᒃᑯᑦᑐᓄᑦ ᑐᙵᕕᒃ/ Fondation Jeunes en Tête. (2022). ᐱᓯᒪᔪᑦ ᐅᕙᙵᑦ https://fondationjeunesentete.org/en/ 

https://cjsae.library.dal.ca/index.php/cjsae/article/view/3364


ᐃᓱᒪᒃᑯᑦ ᖃᓄᐃᙱᒋᐊᒃᑲᓐᓂᕐᓂᕐᒧᑦ, ᐊᒻᒪᓗ ᐃᓱᒪᒃᑯᑦ ᖃᓄᐃᙱᓯᐊᕐᓂᖅ ᐅᖃᓕᒫᕈᓐᓇᑲᓐᓂᕈᑕᐅᑦᑕᖅᑯᖅ. ᑕᐃᒪᐃᓐᓂᖓᓄᑦ, 

ᐃᓕᓐᓂᐊᖅᑏᑦ, ᐃᑉᐱᓐᓂᐊᔭᒥᓂᒃ ᐊᐅᓚᑦᓯᒍᓐᓇᑦᓯᐊᖅᑐᑦ ᑐᑭᓯᓂᐊᓂᖃᑦᓯᐊᖅᑐᓪᓗ ᐃᓕᓐᓂᐊᑦᓯᐊᒃᑲᓐᓂᕈᑕᐅᓲᑦ.26  

ᐃᒻᒥᒃᑰᖓᑎᑕᐅᙱᖔᕐᓗᓂ ᐃᓱᒪᓕᕆᓂᖅ ᐃᓕᓐᓂᐊᕐᓂᕐᒥᒃ, ᐃᓕᓐᓂᐊᑎᑦᓯᔩᑦ, ᐃᓕᓐᓂᐊᖅᑎᓂᒃ ᐃᑲᔪᖅᑏᑦ, 

ᐃᓕᓐᓂᐊᕋᑦᓴᓕᐅᖅᑏᓪᓗ ᐃᓱᒪᖃᖃᑦᑕᕆᐊᓖᑦ ᑲᑎᒪᑎᑦᓯᓂᕐᒥᒃ ᐃᓕᓐᓂᐊᕐᓂᕐᒥᒃ ᐃᑉᐱᓐᓂᔭᐅᒍᓐᓇᖅᑐᓂᓪᓗ ᐃᓕᓐᓂᐊᕐᓗᑎᒃ 

ᑲᔪᓯᑦᓯᐊᕈᓐᓇᖁᓪᓗᒋᑦ ᐃᓕᓐᓂᐊᖅᑐᑦ. ᑕᑯᓐᓈᖅᓱᒋᑦ ᐃᓗᓕᖅᑐᔪᒥᒃ ᐊᑦᓱᕈᕐᓇᕐᓂᐅᓚᖅᑐᑦ ᐊᕐᕌᒎᓐᓂ ᒪᕐᕉᓐᓂ 

ᐃᓕᓐᓂᐊᕐᓂᕐᒨᖓᔪᓂ ᓯᕕᑦᑐᐸᓪᓕᐊᓂᖏᓪᓗ ᖃᑭᒪᓇᓱᐊᕐᓂᕐᒨᖓᔪᑦ ᐃᓅᓯᕐᒧᓪᓗ ᐊᔾᔨᒌᙱᑦᑐᑦ ᐊᑯᕐᖓᓐᓂ ᐃᓕᓐᓂᐊᖅᑏᑦ, 

ᒫᓐᓇ ᐱᒻᒪᕆᐅᓗᐊᙳᐊᓕᕆᕗᖅ ᑐᑭᓯᓯᒪᒐᓱᐊᕐᓂᖅ ᑲᓲᒪᓂᖏᓐᓂᒃ ᐃᓅᓯᕐᒨᖓᔪᑦ, ᐃᑉᐱᓐᓂᐊᓂᕐᒧᑦ, ᐃᓕᓐᓂᐊᕐᓂᕐᒧᓪᓗ, 

ᓄᑕᖅᑲᓄᑦ, ᒪᒃᑯᑦᑐᓄᑦ ᐃᓐᓇᕐᓄᓪᓗ.27 

ᐅᖃᐅᓯᖃᕐᕕᒃ: “ᐃᓕᓐᓂᐊᖅᑏᑦ ᐃᓕᓐᓂᐊᑦᓯᐊᓂᖅᐸᐅᓲᑦ ᐅᔾᔨᖅᑐᕐᓂᖃᑦᓯᐊᖅᓱᑎᒃ, ᑐᓴᕋᑦᓴᐅᔪᓂᒃ ᐊᑑᑎᖃᖅᑑᑎᖃᕈᑎᒃ 

ᐃᓚᐅᑎᖃᕐᓗᑎᓪᓗ, ᐃᓚᐅᑎᓐᓂᖃᕈᑦᑕᓗ ᐃᓕᓐᓂᐊᕐᓂᕐᒥ. ᑕᐃᒪᐃᓕᖓᑎᓪᓗᒍ ᐊᑐᐃᓐᓇᐅᒪᓂᖅᓴᐅᓲᑦ ᖃᕆᑕᖏᑦ 

ᑐᕌᖅᑕᖃᕐᓂᖅᓴᐅᑦᓱᑎᓪᓗ, ᐊᑐᖅᓱᑎᒃ ᐃᑉᐱᓐᓂᐊᓂᕐᒨᖓᔪᓂᒃ, ᐊᕙᑎᒦᓪᓗᑎᓪᓗ ᑎᒥᒃᑯᑦ ᐃᑉᐱᓐᓂᐊᓂᒃᑯᓪᓗ ᐊᑦᑕᓇᙱᑦᑐᒥ, 

ᑲᓲᒪᓗᑎᒃ, ᐃᓚᐅᑎᑕᐅᓗᑎᒃ, ᐃᑲᔪᖅᑐᖅᑕᐅᓗᑎᓪᓗ.” – CASEL, ᑲᓱᒃᑲᓐᓂᕐᓂᖅ, ᓄᑖᕈᖅᑎᕆᓂᖅ, ᐊᓐᓇᓂᕐᓗᓂ: ᐃᓅᓯᕐᒨᖓᔪᑦ 

ᐃᑉᐱᓐᓂᐊᓂᕐᒧᓪᓗ ᐃᓕᓐᓂᐊᕐᓂᕐᒧᑦ ᒪᑐᐃᖅᑕᐅᒃᑲᓐᓂᕐᓂᖏᓐᓄᑦ ᐃᓕᓐᓂᐊᕐᕖᑦ28 

 

ᑐᙵᕕᑦᓯᐊᕙᐃᑦ ᖃᐅᑉᐸᑦᑎᓯᐊᕙᐅᓂᖅᓴᒧᑦ 

ᑲᓇᑕ ᓯᕗᒧᒋᐊᖅᑎᓪᓗᒍ ᓄᕙᓐᓇᕐᔪᐊᕐᒥᒃ ᐊᓂᒍᐃᒋᐊᖅᓱᑎᒃ ᐊᒻᒪᓗ ᓄᑕᖅᑲᑦ, ᒪᒃᑯᑦᑐᑦ ᐊᒻᒪᓗ ᐃᓐᓇᐃᑦ ᐅᑎᖅᐸᓪᓕᐊᑎᓪᓗᒋᑦ 

ᐅᓪᓗᓕᒫᖅ ᐃᓕᓐᓂᐊᕐᕕᓐᓄᑦ ᐃᖅᑲᓇᐃᔭᕐᕕᓐᓄᓪᓗ, ᐃᒻᒥᓂᒃ ᐃᑉᐱᒋᑦᓯᐊᖏᓕᑐᐃᓐᓇᕆᐊᓖᑦ ᐃᓱᒪᒃᑯᓪᓗ “ᖃᐅᔨᒋᐊᖅᐸᒐᑎᒃ”. 

ᐋᖅᑭᓱᖅᑕᐅᓂᖏᑦᑎᒍᑦ ᐃᓕᓐᓂᐊᕋᑦᓴᐃᑦ ᐃᑲᔪᖅᑑᑏᓪᓗ ᐃᓚᐅᑎᑦᓯᔪᑦ ᐃᑉᐱᓐᓂᐊᓂᕐᒥᒃ ᐃᓱᒪᒃᑯᓪᓗ ᖃᓄᐃᙱᓯᐊᕐᓂᕐᒥᒃ 

ᐊᓯᖏᓐᓂ ᐃᓕᓐᓂᐊᖅᑕᖏᓐᓂ, ᐃᑲᔪᕈᓐᓇᖅᑐᒍᑦ ᐃᓄᓐᓂᒃ ᖃᑦᓯᑐᐃᓐᓇᕐᓂᒃ ᐊᕐᕌᒍᓕᓐᓂᒃ ᐱᕙᓪᓕᐊᑎᓪᓗᒋᑦ 

ᖃᓄᐃᙱᓯᐊᕐᓂᒃᑯᑦ ᑐᙵᕕᒋᔭᖏᑦ ᐱᕈᖅᐸᓪᓕᐊᖁᓪᓗᒋᑦ ᐱᔪᓐᓇᕐᓂᖏᑦ ᑎᑭᐅᑎᓗᑎᓪᓗ ᐱᔪᒪᔭᖏᓐᓄᑦ.  

ᐅᖃᐅᓯᖃᕐᕕᒃ: “ᐃᓕᓐᓂᐊᑎᑦᓯᒍᑏᑦ ᐊᑐᖅᑐᑦ ᐅᖃᓕᒫᕆᐅᖅᓴᓂᕐᒧᑦ ᐊᐅᓚᓂᐅᔪᓂᒃ ᐃᓕᓐᓂᐊᕈᑎᓄᓪᓗ ᐊᑐᖅᑕᐅᒍᓐᓇᖅᑐᖅ 

ᐃᑲᔪᖅᑐᐃᒍᑕᐅᓗᓂ ᐱᕙᓪᓕᐊᑎᑕᐅᓂᖏᓐᓄᑦ ᐃᓅᓯᕐᒨᖓᔪᑦ ᓄᑕᖅᑲᑦ ᐃᓅᓯᕐᒨᖓᔪᓪᓗᐊᑕᖏᓐᓂ: ᐊᖏᕐᕋᒥ, ᐃᓕᓐᓂᐊᕕᒻᒥ, 

ᓄᓇᓕᓐᓂᓗ, ᑐᓴᐅᒪᔭᐅᑦᓯᐊᕐᓗᓂ ᐊᓯᔾᔨᕐᓂᐅᔪᖅ ᐊᑦᑐᐃᓂᖃᕐᓯᐅᓴᔪᖅ ᐊᑯᓃᖅᑐᒥᒃ ᐊᑑᑎᓕᒻᒥᓪᓗ.” ᓵᓇ ᓚ. ᑕᒥᓂ, Ph.D et 

al. 29 

ᐅᖃᖃᑎᒌᒍᑏᑦ ᐊᐱᖅᑯᑏᑦ 

ᖃᓄᖅ ᑐᑭᓯᕕᐅᒃ ᑲᓲᒪᓂᖏᑦ ᐅᖃᓕᒫᕈᓐᓇᕐᓂᐅᑉ ᐊᒻᒪᓗ ᐃᓱᒪᓕᕆᓂᐅᑉ? 

ᖃᓄᖅ ᐃᓚᒍᑦᓯᐅᔾᔨᒍᓐᓇᖅᑭᑕ ᐊᑲᐅᓈᖅᓯᒪᔪᒃᑯᑦ ᐃᓱᒪᓕᕆᓂᕐᒨᖓᔪᓂᒃ ᐃᓕᓐᓂᐊᕋᑦᓴᓄᑦ? 

ᖃᓄᖅ ᐊᑲᐅᓂᖅᐸᐅᕙ ᐅᔾᔨᕆᔭᐅᑎᑦᓯᓂᖅ ᒫᓐᓇ ᐃᓱᒪᓕᕆᓂᕐᒨᖓᔪᓂᒃ ᐅᖃᓕᒫᕐᓂᕐᒧᓪᓗ ᐊᐅᓚᔾᔭᑦᑕᐅᓗᓂ ᐊᑦᑑᑎᓕᒃ 

ᐊᓯᔾᔨᕐᓂᐅᔪᖅ ᑕᒪᒃᑮᓐᓄᑦ? 

ᑲᓇᑕ ᐃᑲᔪᖅᑐᕐᓂᖃᑦᓯᐊᖅᑳ ᐅᖃᓕᒫᕈᓐᓇᕐᓂᕐᒥᒃ ᐃᓱᒪᓕᕆᓂᕐᒥᓪᓗ ᐃᓚᒋᔭᐅᓪᓗᓂ ᓄᕙᓐᓇᕐᔪᐊᕐᒥ ᐊᓂᒍᐃᒋᐊᕐᓂᕐᒧᑦ? 

